He ngohe aromatawai ā-roto Pāngarau 2.15B v1 mō te Paerewa Paetae 91764
TĀ TE KAIAKO WHĀRANGI
Ngohe Aromatawai: Tākiritia ngā rā!
Paerewa Paetae Pāngarau 91764: Te whakahaere rangahau pāngarau
Aronga: Pāngarau 2.15B v1
Whiwhinga: 3

Te Horopaki
Hei te ngohe nei ka rangahau koe i ngā hanga pāngarau o te hekenga mai o te waka o ōu tūpuna i Hawaiki ki Aotearoa nei. Ka titiro ki ngā tuhinga tawhito o te hekenga mai me te whakapaepae me te tautohutohu i ngā hanga pāngarau o te hekenga ake me ngā mahi pāngarau a ngā tāngata o runga. 
Ka rangahau hoki i ngā hunga e ngana ana ki te whakarauora i ngā tikanga tawhito o te whakatere waka hei whakariterite atu ki ngā mahi a ngā tūpuna.
Ka mutu te rangahau, ka whakaputa koe i te pūrongo hei whakaatu i ngā kitenga me ngā rerenga kētanga o ngā hanga pāngarau hou i ō mua.
Ka aromatawaingia te pūrongo ki te whai i te kaupapa, ki te tika o te reo me ngā kōrero, ki te parahau i te tika o ngā kitenga.

Hei Mahi	
1. Ka rapu i ngā tuhinga me ngā kōrero tawhito o te hekenga o ōu tūpuna i Hawaiki ki Aotearoa nei.
2. Ka hahu koe i ngā hanga pāngarau o te hekenga ake me ngā mahi pāngarau a ngā tāngata o runga.
3. Ka tautohu koe i tētahi hunga e ngana ana ki te whakarauora i ngā tikanga whakatere waka o mua.
4. Ka uiui atu i te hunga whakatere i ā rātou mahi pāngarau me ngā hanga pāngarau o te whakaterenga waka tawhito. Kei pōhēhē ētahi, ehara ā rātou mahi i te pāngarau!
5. Ka whakaputa koe i te pūrongo e tautohutohu ana i ngā hanga pāngarau o te hekenga mai o ngā tūpuna me ō ngā whakaterenga waka o ēnei rā. Me parahau aua hanga rā hei hanga pāngarau.
6. Ka whakaatu i te pūrongo ki te hunga e tika ana.
Kei wareware, me whakariterite e koutou ko te ranga te roanga o te wā e tutuki ai ngā mahi katoa.




He ngohe aromatawai ā-roto Pāngarau 2.15B v1 mō te Paerewa Paetae 91764
TĀ TE ĀKONGA WHĀRANGI

Taunakitanga: Pāngarau 91764 Tākiritia ngā rā!
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka tautohu i nga whāinga o te rangahau.
· Ka whakamahere i te rangahau.
· Ka kohikohi raraunga e whai take ana.
· Ka whakaatu i ngā kitenga ki ngā whakaaturanga tika.
· Ka tātari i ngā whakakitenga.
· Ka tūhono i te kaupapa o te rangahau ki ngā huatau pāngarau, ngā whakaaro pāngarau rānei e hāngai ana.
· Ka arotake i te tukanga rangahau, arā ngā mea e pai ake, ngā mea ngoikore o te tukanga rangahau i whakamahia.

Hei tauira:
Te rangahau 
Kua tautohu, kua mahere, kua rangahau i ngā hanga pāngarau o te hekenga mai hei whai atu.
Te whakarite pūrongo
Kua whiriwhiri i ngā āhuatanga o ngā hanga pāngarau hei whakarite i te pūrongo.
Te whakarite ngohe 
Kua tūhono i ngā kitenga o te rangahau i ngā hanga pāngarau o te whakaterenga waka onāianei.
Te whakaatu kitenga 
Kua whakaatu i ngā kitenga o te pūrongo rangahau.
	He hōhonu ake te rangahau. Nō reira, ka kitea ēnei:
· ka whakamahi tika i ngā momo whakaaturanga e hāngai ana ki te horopaki o te rangahau
· ka whakaputa i te whakataunga whakamutunga e hāngai ana ki ngā whāinga o te rangahau
· ka hōhonu te arotake i te tukanga rangahau me ngā whakakitenga o te rangahau.

Hei tauira:
Te rangahau
Kua āta mahere, kua hāngai te rangahau i ngā hanga pāngarau o te hekenga mai hei whai atu. 
Te whakarite pūrongo
Kua āta tātari i ngā kitenga o ngā whiringa rangahau hei pūrongo. 
Te whakarite ngohe 
Kua tautoko i te tūhono o ngā kitenga o te rangahau ki ngā hanga pāngarau o te whakaterenga waka onāianei.
Te whakaatu kitenga 
Kua mārama te whakaatu i ngā kitenga o te pūrongo rangahau.
	He tino whānui te rangahau. Nō reira, ka kitea ēnei:
· ka tūhono, ka arohaehae i ngā kōrero ka takea mai i ngā mātāpuna whānui
· ka tino whakamārama i ngā whakakitenga me te honohono huatau pāngarau e whai pānga ana ki te rangahau
· ka tino arotake i te tukanga rangahau me ōna wāhanga katoa, me te arohaehae anō i te tika me te pono o ngā whakakitenga
· ka matapaki me pēhea te whakapai ake i te tukanga rangahau.

Hei tauira:
Te rangahau 
Kua āta mahere, kua hāngai pū te rangahau i ngā hanga pāngarau o te hekenga mai hei whai atu.
Te whakarite pūrongo
Kua āta tātari i ngā kitenga rangahau, kua parahau hoki i ngā whiringa hei pūrongo.
Te whakarite ngohe 
Kua parahau i te tūhono o ngā kitenga o te rangahau ki ngā hanga pāngarau o te whakaterenga waka onāianei.
Te whakaatu kitenga
Kua mārama te whakaatu i ngā kitenga o te pūrongo rangahau. Kua tautohu i ngā hipanga o te rangahau me te pūrongo.




